
KI JAN POU W KREYE YON ID ITILIZATÈ POU PÒTAY FOUNISÈ A POU YON KONT VANDÈ KI DEJA 

EGZISTE 

Byenveni nan Pòtay Founisè Vil Boston an. Pou w anrejistre yon itilizatè pòtay founisè endividyèl pou 

yon ID vandè ki deja egziste, suiv enstriksyon ki vin apre yo. Ou ka anrejistre kantite itilizatè ou vle ki gen 

ID itilizatè pa yo, men ki pou yon sèl kont vandè. W ap bezwen yon ID Taks (‘Tax ID’) ak yon ID Vandè 

(‘Vendor ID’) pou w suiv pwosesis anrejistreman an. 

1. Ouvri navigatè entènèt ou a, antre www.boston.gov/procurement  epi klike sou lyen ‘Go To 

Supplier Portal’ la (Ale nan Pòtay Founisè a). 

 

2. Klike sou lyen ‘Vendor Registration Form’ nan (Fòmilè Anrejistreman Vandè) ki anba agoch pou 

w kòmanse pwosesis anrejistreman an. 

 

http://www.boston.gov/procurement


3. Fòmilè ‘Create a Vendor User Account’ lan (‘Kreye yon Kont Itilizatè Vandè) pral parèt. Ranpli 

tout espas ki obligatwa yo ki make ak yon ti etwal (*) epi antre nimewo ID vandè òganizasyon w 

lan ki gen 10 chif. Klike ‘Submit’ (Depoze). 

(W ap ka jwenn nimewo ID Vandè w la anlè agoch nenpòt fich peman ou te resevwa deja ak/oswa 

nenpòt demann acha oswa kontra konpayi ou te resevwa deja.) 

 
 

Ou ka chwazi nenpòt 

sa w vle kòm ‘User ID’ 

(ID Itilizatè) depi l gen 

omwen 7 lèt/chif. Note 

sa: ID Itilizatè yo teni 

kont de LèT 

MaJiSkiL/MiNiSkiL. 

 

Si w ap anrejistre 

antanke yon grenn 

moun olye de yon 

biznis, ou gendwa 

itilize nimewo sekirite 

sosyal ou (SSN) kòm 

nimewo ID Taks ou. 

Si w mete yon tchèk nan kare sa a, l ap bay ID 

Itilizatè a sèten pèmisyon nan sistèm nan ki 

pral pèmèt Vil la voye ba li kontra elektwonik 

ba li pou l siyen yo epi l ap pèmèt li aksede, 

siyen, e telechaje yo bay Vil la ankò. Si w kite 

kare sa a san tchèk, sa pap gen yon efè negatif 

sou kapasite itilizatè a genyen pou l itilize 

pòtay la pou tout lòt fonksyon. 



4. Depi w fin klike ‘Submit’ (Depoze), ou fin anrejistre. Y ap voye w nan paj ou wè pi ba a. Ou fini! 

Jis klike sou ‘Return to Home Page’ (Tounen nan Paj Dakèy la)pou w tounen nan paj dakèy pòtay 

founisè a. 

Si w vle, ou ka al konekte sou kont vandè w pou w fè mizajou/chanjman lè w klike sou bouton 

‘Create/Update your Vendor Profile’ la (Kreye/Fè Mizajou nan Pwofil Vandè w la). 

 
Si w gen nenpòt kesyon, tanpri, mete w alèz pou w kontakte sipò pòtay founisè a nan 617-635-4564. 

Oubyen tou, ou gendwa kontakte yo lè w voye yon imèl bay vendor.questions@boston.gov. 

Mèsi dèske w ap itilize Pòtay Founisè a! 

mailto:vendor.questions@boston.gov

